
Garðaskóli 
Heimspekival  Vinnubókarblað nr. __________ 

Pælingabók 
 
Til hvers? 
Þið skrifið pælingabók til að geta séð hvað verður úr ykkar eigin hugsun þegar 
hún kemst á blað – þið hugsið oft miklu meira en þið áttið ykkur á. Með tímanum 
sýnir pælingabókin hvernig hugsunin ykkar þróast og dýpkar. 
 
Hvenær? 
Skila aðra hvora viku – eða þegar kennari tilgreinir annað. 
 
Um hvað? 
Meðfylgjandi er listi yfir heimspekilegar spurningar. Þið getið valið ykkur hvað 
sem er á þessum lista og skrifað út frá því í eina eða fleiri vikur. En ykkur er líka 
frjálst að skrifa um það sem ykkur liggur á hjarta, passið bara að það sé tekið 
heimspekilegum tökum, þ.e. að umræðuefnið sé þannig að það séu deildar 
skoðanir á því.  
 
Það sem þið eigið að gera í pælingabókinni er: 

·  Leggja fram spurningu (eða byrja á spurningu sem ég gef upp) 
·  Svara henni, þ.e. segja ykkar skoðun á málinu og rökstyðja vel 
·  Hugsa síðan (og skrifa) um hvernig hægt sé að mótmæla  ykkar skoðun 

eða gagnrýna hana 
·  Draga niðurstöðu (eða leggja fram nýja spurningu sem kviknaði út frá 

pælingunni) 
 
Frágangur?  

·  Pælingar mega vera handskrifaðar og skriftin verður að vera læsileg. Þær 
mega líka vera prentaðar. 

·  Hverja pælingu á að merkja með dagsetningu og nafni pælarans 
·  Hjá pælingunni (fyrir aftan hana) verður að vera pláss fyrir svör og 

spurningar frá kennara 
 
 
 



 
Námsmat? 
Námsmat fyrir hverja pælingu er tvenns konar: 

1. Kennari svarar pælingunni með spurningum sem hjálpa pælaranum að 
kafa dýpra í málið í næstu umferð 

2. Einkunn á skalanum 1-10 
 
Einkunnin er ákveðin út frá eftirfarandi viðmiðum: 
Skilað á réttum tíma  10% 
Færslan er merkt með dagsetningu 10% 
Heimspekileg spurning er lögð fram 10% 
Spurningunni er svarað með vel rökstuddum fullyrðingum (skýra vel 
hugmyndir, finna fleiri en ein rök til stuðnings, nota dæmi o.s.frv.) 

40% 

Svarið er gagnrýnt, þ.e. reynt er að benda á hugsanlegt mótsvar við 
því sem fyrst er sagt 

20% 

Svigrúm fyrir aukapunkta (t.d. ef pælari vinnur sérstaklega vel úr 
hugmynd, ef hann/hún sýnir sjálfstæði og frumleika í vali á 
spurningum o.s.frv.) 

10% 

 
Í lok annar er einkunn fyrir pælingabókina fundin út frá meðaltali vikulegu 
einkunnanna.  

Hugmyndir að pælingum 
 
·  Hvaða gagn gera spurningar? 
·  Hvernig eigum við að verja lífinu? 
·  Hvað er hamingja? 
·  Hvað myndi gerast ef allir gerðu eins? 
·  Verðum við að slást? 
·  Erum við frjáls til að kyssa á okkur 

olnbogann? 
·  Hvað er frelsi? 
·  Er eftirfarandi fullyrðing sönn: ,,ég er að 

ljúga”? 
·  Af hverju eru sumir hlutir bannaðir? 
·  Ætti maður að gera það sem er 

bannað? 
·  Er geðveiki til? 
·  Hverjar eru afleiðingar atvinnuleysis? 

Fyrir einstaklinginn? Fyrir samfélagið? 
·  Hvað gerir manneskju fallega? 
·  Á list að vera falleg? 
·  Getur vinur manns verið óáreiðanlegur? 
·  Hvað er trú? Er trú það sama og 

trúarbrögð? 
·  Hvert er eðli mannsins? 
·  Eru karlar og konur ólík í eðli sínu? 
·  Er alheimurinn óendanlegur?  
·  Er alltaf rangt að ljúga? 

·  Er til líf annars staðar en á jörðinni? 
·  Eru dýr meira virði en menn? 
·  Til hvers er tungumálið? 
·  Hvernig tengist tungumálið hugsuninni? 
·  Hvernig vitum við að Plútó er 248 ár á 

leið sinni um sólina? 
·  Hvernig veit ég hver ég er? 
·  Ætti skólinn að vera skylda? 
·  Er lýðræði besta stjórnskipulag sem völ 

er á? 
·  Hver er munurinn á börnum og 

fullorðnum? 
·  Er sanngjarnt að fullorðnir fái að vera 

lengur úti á kvöldin en unglingar? 
·  Hvað er ,,að vera gamall”? 
·  Komumst við af án reglna? 
·  Eiga strákar alltaf að borga á 

stefnumótum? 
·  Getur hópþrýstingur verið jákvæður? En 

neikvæður? 
·  Hvort er mikilvægara: að vita eða að 

skilja



 

 


